
ANXO BENTRÓN [VALGA] 

Non cesa a festa en Valga. A 
XXXIV edición da Festa da Anguía 
e Mostra da Caña do País, que 
arrincou a fin de semana pasada 
coa XI Ruta-Concurso Tapa a An-
guía, continúa dende hoxe cun 
feixe de actividades gastronómi-
cas, lúdicas e musicais para exal-
tar dous productos do país tan 
emblemáticos como son a anguía 
e o augardente. 

Mentres que ao longo desta se-
mana os veciños pudieron partici-
par e gozar de numerosas activida-
des de showcookings de caña do 
país e de anguía ou a precata do 
Concurso Tradicional de Caña do 
País, dende hoxe a festividade aden-
trase nunha fin de semana na que 
non faltará a verbena e a música. 

Os actos reanudanse hoxe, ás 
20.00 horas, cando se levará a ca-
bo a presentación da botella con-
memorativa da XXXIV Mostra da 
Caña do País no Centro de Inter-

pretación da Caña do País, una 
presentación á que seguirá a cata 
final do Concurso Tradicional de 
Caña do País. 

Mañá, sábado, o día central dos 
festexos, as actividades comeza-
rán ás 12.00 horas coa degusta-
ción de tapas de anguía nos locais 
de hostelería. Xa pola tarde, den-
de as 16.00 horas, o Parque Irmáns 
Dios Mosquera acollerá una festa 
infantil con xogos e inchables pa-
ra os máis pequenos. Ás 17.00 ho-
ras, prenderanse as potas para a 
demostración do destilado tradi-
cional de augardente no Centro de 
Interpretación da Caña do País. Ás 
19.00 horas procederase á recep-
ción das autoridades na Casa do 
Concello e, ás 20.00 horas, levara-
se a cargo a lectura do pregón, que 
este ano está a cargo de María 
Esther Ordóñez Dios. 

Despois da lectura do pregón, 
ás 20.30 horas procederase á entre-
ga de premios dos concursos ‘Val-
ga. Anguía, caña e camiño’, ‘Anguía 

Chef’, Concurso da Caña do País, 
Embelecer Valga, Concurso do car-
tel anunciador e Tapas gañadoras 
da Ruta-Concurso Tapa a Anguía. 
Dende as 21.00 horas a música pa-
sará a tomar protagonismo cun 
concerto da Banda de Música Mu-
nicipal de Valga. A continuación, 
ás 21.30 horas terá lugar a degus-
tación de tapas de anguía e cócte-
les feitos con caña do país, antes 
do comezo da verbena que estará 

animada pola orquestra Marbella. 
Finalmente, a medianoite, cele-
brarase unha queimada popular 
con conxuro de Troula Animación, 
e, as 00.30 horas, terá lugar un es-
pectáculo de luces e fogos de arti-
ficio. A festa continuará despois 
coas actuacións das orquestras 
Marbella e Olympus. 

Xa o domingo, os veciños po-
derán asistir, de 12.00 a 15.00 ho-
ras, á XI Ruta-Concurso Tapa a An-
guía que porá fin a unha nova edi-
ción desta festa declarada de Inte-
rese Turístico de Galicia.

FESTA DA ANGUÍA EN VALGA

A BANDA DE MÚSICA 
MUNICIPAL DE VALGA, 

MARBELLA E 
OLYMPUS PONDRÁN O 

TOQUE MUSICAL   

Gastronomía e 
música pechan o 
verán en Valga  

Cartel da XXXIV Festa da Anguía e Mostra da Caña do País.  // Concello de Valga

ANXO BENTRÓN [VALGA] 

A mestura entre a exaltación 
dun dos peixes máis singulares do 
Ulla como é a anguía e a degusta-
ción dunha beberaxe tan galega 
como o augardente pode resultar 
en moitos casos extraño. Sin em-
bargo, no Concello de Valga, am-
bos productos tan propios da gas-
tronomía galega conviven dende 
hai máis de trinta anos. 

En 1989 comezou a celebrarse 
a festa da anguía para dar a coñe-
cer as virtudes deste peixe e as dis-
tintas posibilidades culinarias. 
Dous anos despois acordouse ce-

lebrar tamén a mostra dos augar-
dentes tradicionais, que se elabo-
ran en Valga. 

Deste xeito, os visitantes que se 
achegan durante estas xornadas 
de festa a Valga poden degustar a 
anguía en variedades como  en 
empanada, frita ou rebozada. Pro-
ducto desta unión culinaria na lo-
calidade, os productores de caña 
da zona poden tamén dar a coñe-
cer tanto a beberaxe como a ma-
neira tradicional de fabricala. 

Así, durante os días nos que se 
alongue a festa, que comezou o 
pasado sábado 24 coa XI Ruta-
Concurso Tapa a Anguía e que re-

matará este domingo 1 de setem-
bro, celébraranse numerosas acti-
vidades como o Concurso Tradi-

cional de Caña do País ou a de-
mostración do destilado tradicio-
nal de augardente.  

Ademais, como non pode ser 
doutro xeito non faltarán oportu-
nidades para degustar a anguía. 
Un dos pratos fortes da festa é a 
ruta de tapas nos locales de hosta-
lería da localidade. Entre as 12.00 
e as 15.00 e de 20.00 a 23.00 horas 
do sábado e de 12.00 a 15.00 o do-
mingo, quen así o desexe pode 
achegarse ata os establecementos 
da zona (Palmera Beach, Capri-
chos, Maneiro, Potel, O Pontellón, 
Couceiro e Auditorio) para degus-
tar as mellores tapas dun produc-
to do mar que xa é máis que un 
emblema da identidade de Valga.

FESTA DA ANGUÍA EN VALGA

Caña do país e 
anguía, unha 
mestura con 

historia  
A Festa da Anguía celébrase no 
municipio dende 1989, e dende 

1991 está acompañada pola 
Mostra da Caña do País Anguía e caña do país fan as delicias 

dos visitantes.  // ECG  


